
DORËZIMI I NJË FLETËTHIRRJEJE PËR 

MBËSHTETJE FINANCIARE PËR FËMIJËN 

 

 

Ky dokument vlen për ju nëse jeni prind (prind kujdestar ose prind 

jokujdestar) që kërkoni të vendosni ose modifikoni një urdhër për mbështetje 

financiare për fëmijën dhe ju është thënë se duhet t'i dorëzoni prindit tjetër 

një fletëthirrje përpara seancës dëgjimore. 

Kjo nuk vlen për ju nëse fëmija juaj merr aktualisht ndihmë ekonomike dhe ju 

jeni prindi kujdestar ose kujdestari në këtë çështje. Shërbimi menaxhohet 

automatikisht nga programi i mbështetjes financiare për fëmijën 

 

 

Magjistrati për çështjet e mbështetjes financiare për fëmijën nuk do të vazhdojë me një seancë dëgjimore 
të mbështetjes financiare për fëmijën nëse nuk paraqisni prova se palës tjetër i është dorëzuar siç duhet 
fletëthirrje ose nëse pala tjetër paraqitet në gjykatë dhe nuk e kundërshton dorëzimin. 

1. Çfarë dokumentesh duhet të dorëzohen? 

Palës tjetër duhet t'i dorëzohen dokumentet e quajtura kërkesë dhe fletëthirrje. 

• Një “kërkesë” jep informacion mbi temën e seancës gjyqësore. 

• Një “fletëthirrje” jep informacion mbi gjykatën ku është ngritur çështja, datën dhe orën e paraqitjes, si dhe nëse 

paraqitja është personalisht apo virtualisht1. 

2. Kush duhet të marrë fletëthirrje? 

• Prindërit ose kujdestarët kujdestarë që paraqesin kërkesën duhet t'ia dorëzojnë fletëthirrjen dhe kërkesën 

prindit jokujdestar. 

• Prindërit jokujdestarë që paraqesin kërkesën dhe që tashmë kanë një urdhër të pagueshëm ndaj prindit 

kujdestar ose kujdestarit duhet t'ia dorëzojnë fletëthirrjen dhe kërkesën drejtpërdrejt prindit kujdestar 

ose kujdestarit. 

• Prindërit jokujdestarë me një urdhër të pagueshëm ndaj Departamentit të Shërbimeve Sociale  

(Department of Social Services, DSS) duhet t'ia dorëzojnë drejtpërdrejt DSS-së. Vizitoni në 

https://www.nyc.gov/site/hra/about/contact.page dhe shkoni poshtë te “Subpoenas and Legal Papers” 

(Fletëthirrje dhe dokumente ligjore) për informacion se si t’i dorëzoni një fletëthirrje DSS-së. 

Zyra e Shërbimeve të Mbështetjes Financiare për Fëmijën (Office of Child Support Services, OCSS) mund t'ia dorëzojë 

fletëthirrjen dhe kërkesën prindit kujdestar, prindit jokujdestar ose kujdestarit në emrin tuaj. Na kontaktoni për më 

shumë informacion: https://on.nyc.gov/contactocss. 

 
1 Ju lutemi vini re se, nëse paraqitja në gjykatë është virtualisht, nuk keni nevojë të paraqiteni personalisht në gjykatë, por përdorni lidhjen që ofron 
gjykata për t'u lidhur në seancën dëgjimore për t'u paraqitur virtualisht.  

3. A mund ta dorëzoj fletëthirrjen vetë? 

Personi që paraqet kërkesën nuk lejohet të dorëzojë fletëthirrjen. Nëse keni paraqitur kërkesën, dikush tjetër përveç 

jush duhet t'ia dorëzojë dokumentet palës tjetër. Ky individ duhet të jetë mbi 18 vjeç dhe nuk mund të jetë palë në 

çështje (p.sh. një fëmijë). 

Nëse preferoni, mund të punësoni edhe një “dorëzues të dokumenteve gjyqësore” ose Zyrën e Sherifit të Qytetit të  

Nju-Jorkut për të dorëzuar dokumentet. Duhet të paguani një tarifë për këtë. Ose, siç u përmend më sipër, kërkojini 

OCSS-së ta dorëzojë fletëthirrjen dhe kërkesën në emrin tuaj. Kjo është pa pagesë. 

 

4. Kur duhet dorëzuar fletëthirrja? 

Fletëthirrja dhe kërkesa duhet të dorëzohen të paktën tetë (8) ditë përpara datës së gjyqit. 

Dokumentet nuk mund të dorëzohen ditën e diel ose në datën e një feste federale. 

Personi që dorëzon fletëthirrjen duhet të lexojë dhe të plotësojë formularin “Konfirmimi i 

shërbimit” dhe t’jua kthejë juve (kërkuesit). 

Dorëzojani Konfirmimin e shërbimit direkt Gjykatës për Çështjet Familjare, qoftë me postë, me 

email, nëpërmjet sistemit elektronik të dorëzimit të dokumenteve (Electronic Document Delivery 

System, EDDS) të Gjykatës së Nju-Jorkut ose personalisht.  

• Nëse Konfirmimi i shërbimit dërgohet me email ose ngarkohet në EDDS, dorëzojeni 

dokumentin të paktën 5 ditë përpara datës së gjyqit në mënyrë që të mund të përpunohet 

në kohë. 

 

• EDDS-ja mund të aksesohet nëpërmjet lidhjes ose kodit QR 

https://iappscontent.courts.state.ny.us/NYSCEF/live/edds.htm. 

 

Keni nevojë për ndihmë? 

Stafi i Zyrës së Shërbimeve të Mbështetjes Financiare për Fëmijën (OCSS) të NYC-së mund t'ju ndihmojë me përgjigjet 

ndaj pyetjeve tuaja rreth procesit të fletëthirrjes dhe t'ju ndihmojë me dorëzimin nëse është e nevojshme. 

Vizitoni vendndodhjet tona të shërbimit të mbështetjes financiare të Gjykatës për Çështjet Familjare. Shihni 

https://on.nyc.gov/contactocss për vendndodhjet e OCSS-së. 

Ne jemi këtu për t'ju mbështetur. 

Gjithashtu, mund t’i referoheni faqes së internetit të Gjykatës në fjalë për të mësuar më shumë rreth dorëzimit të një 

fletëthirrjeje: https://nycourts.gov/courthelp/goingtocourt/service.shtml. 

 

Konfirmimi i 

shërbimit 

EDDS 

